Меҳнаткашлар ўртасида миллий ғоя тарғиботи ва маънавий-маърифий ишлар самарадорлигини ошириш бўйича 2019 йилга мўлжалланган
чора-тадбирлар тўғрисида

Меҳнаткашлар ўртасида миллий ғоя тарғиботи ҳамда маданий-маърифий йўналишдаги ишлар самарадорлигини янада оширишда касаба уюшмаларининг фаол иштирокини таъминлаш, бугунги кунда амалга оширилаётган давлат сиёсатининг устувор йўналишлари, кенг кўламдаги ислоҳотлар моҳияти, қабул қилинган қонун ҳужжатлари ва давлат дастурларининг аҳамиятини меҳнаткашларга, айниқса ёшларга атрофлича тушунтириш ҳамда Ўзбекистон Республикаси Президентининг 2017 йил 28 июлдаги “Маънавий-маърифий ишлар самарадорлигини ошириш ва соҳани ривожантиришни янги босқичга кўтариш тўғрисида”ги ПҚ-3160-сонли қарори ижросини амалга ошириш мақсадида Ўзбекистон касаба уюшмалари Федерацияси Кенгашининг Раёсати қарор қилади:

1. Республикадаги касаба уюшмалари ташкилотлари томонидан меҳнаткашлар ўртасида миллий ғоя тарғиботи ва маънавий-маърифий ишлар самарадорлигини ошириш бўйича 2018 йилда амалга оширилган ишлар тўғрисидаги ахборот маълумот учун қабул қилинсин (1-илова).

2. “Меҳнаткашлар ўртасида миллий ғоя тарғиботи ва маънавий-маърифий ишлар самарадорлигини амалга ошириш бўйича 2019 йилга мўлжалланган чора-тадбирлар” 2-иловага, “2019 йилда меҳнат жамоаларида касаба уюшмалари томонидан ўтказиладиган “Маънавият соатлари”нинг Намунавий мавзулари 
3-иловага кўра  тасдиқлансин
3. Қорақалпоғистон, вилоятлар ва Тошкент шаҳар касаба уюшмалари ташкилотлари бирлашмалари, Авиаходимлар, Темирйўлчилар ва транспорт қурувчилари ходимлари касаба уюшмалари Республика кенгашлари, “Олмалиқ кон-металлургия комбинати” акциядорлик жамияти ходимлари касаба уюшмаси кенгаши, тасарруфдаги ташкилотлар раҳбарларига:

 5 кун муддатда Ўзбекистон касаба уюшмалари Федерацияси томонидан тавсия этилган “Маънавият соатлари”нинг Намунавий мавзуларини ҳамда “Меҳнаткашлар ўртасида миллий ғоя тарғиботи ва маънавий-маърифий ишлар самарадорлигини амалга ошириш бўйича 2019 йилга мўлжалланган чора-тадбирлар”ни  барча қуйи ташкилотларга етказиш;

“Маънавият соатлари”ни барча меҳнат жамоаларида тизимли ўтказилишини, унга ишчи-ходимларни кенг жалб этилишини ташкил этиш ҳамда мониторингни йўлга қўйиш;

корхона, ташкилот ва муассасаларда “Маънавият соатлари”ни ўтказишда Республика Маънавият ва маърифат марказининг жойлардаги бўлимлари билан ҳамкорлик қилиш; 
меҳнат жамоаларида ишчи-ходимларнинг, айниқса ёшларнинг, маънавий ва аҳлоқий тарбиясига кўмаклашиш, уларга миллий ғоя ва миллий ғурур ҳиссини сингдириш мақсадида маънавий-маърифий тадбирлар, давра суҳбатлари ва учрашувлар ташкил этиш;

ишчи-хизматчиларнинг бўш вақтларини сермазмун ўтказиш борасида маданий-маърифий ишларни тизимли йўлга қўйиш;

корхона, ташкилотлар балансида бўлган маданият саройлари ва марказларидан меҳнаткашлар учун турли маданий-маърифий тадбирлар, кўрик-танловлар ташкил этишда самарали фойдаланиш масалаларига эътибор қаратилсин. 

Қарорнинг 2-иловасидаги тадбирлар бажарилиши юзасидан 2019 йилнинг 25 декабрида, 3-иловасидаги “Маънавият соатлари” ўтказилиши бўйича ҳар чорак якунига кўра Ўзбекистон касаба уюшмалари Федерацияси Кенгаши аппаратининг Маданий-маърифий ва спорт ишлари бўлимига маълумот берилсин.

4. Касаба уюшмалари Федерацияси ҳамда Республика кенгашлари аппарат ходимлари ўртасида “Маънавият соатлари”ни ўтказиш бўйича 2019 йилга мўлжалланган дастур тасдиқлансин (4-илова).   
5. Тармоқ касаба уюшмалари Республика кенгашларига:

ўз тармоғидаги корхона, ташкилот ва муассасаларда маънавий-маърифий ишларни йўлга қўйишда ҳамда “Маънавият соатлари”ни тизимли ўтказишда ҳудудий касаба уюшмалари ташкилотлари бирлашмаларига амалий ёрдам кўрсатиш;

мазкур қарорнинг 4-иловасида белгиланган ”Маънавият соатлари”ни ташкил этиш, ўтказиш ва якуни бўйича уч кун муддат ичида Федерация Кенгаши аппаратининг Маданий-маърифий ва спорт ишлари бўлимига маълумот бериш вазифалари топширилсин.
6. Ўзбекистон касаба уюшмалари Федерацияси Кенгаши аппаратининг Маданий-маърифий ва спорт ишлари бўлими (Ш.Деҳқонов) Федерация тизимидаги ташкилотларда ўтказиладиган маданий-маърифий тадбирларни мувофиқлаштириб борсин.

7. Ўзбекистон касаба уюшмалари Федерациясининг Маънавият ва маърифат кенгаши таркиби 5-иловага кўра тасдиқлансин.


8. Ўзбекистон касаба уюшмалари Федерацияси Кенгаши аппаратининг Матбуот хизмати (М.Ўрмонбекова) “Ishonch” ва “Ishonch-Доверие” газеталари таҳририяти (Ҳ.Эрматов) билан биргаликда касаба уюшма ташкилотларининг юқоридаги йўналишда олиб бораётган фаолиятини оммавий ахборот воситаларида кенг ёритилишини ташкил этсин.
9. Ўзбекистон касаба уюшмалари Федерацияси Кенгаши Раёсатининг 
2018 йил 18 январдаги “Меҳнаткашлар ўртасида миллий ғоя тарғиботи ва маънавий-маърифий ишлар самарадорлигини ошириш бўйича 2018 йилга мўлжалланган чора-тадбирлар тўғрисида”ги 9-18 “с”-сонли қарори назоратдан чиқарилсин.

10. Мазкур қарор ижросини назорат қилиш Ўзбекистон касаба уюшмалари Федерацияси раисининг ўринбосари Б.Махмадалиев зиммасига юклатилсин.

